
ምክር ቤቱ አምስተኛውን መደበኛ ጠቅላላ ጉባዔ ሊያካሄድ 

ነው 

የኢትዮጵያ የንግድና ዘርፍ ማኅበራት ምክር ቤት 5ኛ መደበኛ ጠቅላላ ጉባዔ ህዳር 

4 ቀን 2005ዓ.ም. በአዲስ አበባ ጊዮን ሆቴል በሳባ የመሰብሰቢያ አዳራሽ 

ይካሄዳል፡፡ 

በተያዘው ፕሮግራም መሰረት የንግድ ሚንስትሩ ክቡር አቶ ከበደ ጫኔ በክብር 

እንግድነት ተገኝተው የመክፈቻ ንግግር ያደርጋሉ ተብሎ ይጠበቃል፡፡ 

ከ18ቱም አባል ምክር ቤቶች የተወጣጡ የንግዱ ማኅበረሰብ አባላት እንደሚገኙበት 

የሚጠበቀው በዚህ ዓመታዊ ፕሮግራም ጠቅላላ ጉባዔው በምክር ቤቱ ፕሬዚዳንት 

ወ/ሮ ሙሉ ሰሎሞን የሚቀርበውን የምክር ቤቱን የዳይሬክተሮች ቦርድ የሥራ 

አፈፃፀም ሪፖርት ያዳምጣል፡፡  

በመቀጠልም የ2004 ዓ.ም. በጀት ዓመት የሂሳብ መግለጫ በውጭ ኦዲተሮች ቀርቦ 

በሁለቱም አጀንዳዎች ላይ ጠቅላላ ጉባዔው ውይይት ያደርጋል፡፡ ከዚህም 

በተጨማሪ ሌሎች ልዩ ልዩ ጉዳዮች ካሉ ተነስተው ውይይት እንደሚደረግባቸው 

ከወዲሁ የተዘጋጀው መርሀ ግብር ይገልፃል፡፡ 

ፕሬዚዳንቷ እንግዶችን አነጋገሩ 

የኢትዮጵያ የንግድና ዘርፍ ማኅበራት 

ምክር ቤት ፕሬዚዳንት ወ/ሮ ሙሉ 

ሰሎሞን በኢትዮጵያ የእስራኤል 

አምባሳደር ሚስ በላይነሽ ዘባዲያ እና 

በኢትዮጵያ የሜክሲኮ አምባሳደር 

ሚስተር አልፍሬዶ ሚራንዳን ጥቅምት 

15 ቀን 2005ዓ.ም. በጽ/ቤታቸው አነጋገሩ፡፡ፕሬዚዳንት ሙሉ የምክር ቤቱን ራዕይ 

እና ተልዕኮ  በማብራራት በምክር ቤቱ ► 

 

አድራሻፋክስ: - +251-011-5517699 

ኢ.ሜይል: ethchamb@ethionet.et 

ደረ-ገጽ፡- www.ethiopianchamber.com 

እየተከናወኑ ስለሚገኙ ዘርፈ 

ብዙ ክንውኖች ለአምባሳደሮቹ 

አብራርተውላቸዋል፡፡ 

ፕሬዚዳንቷ በቅድሚያ 

ያነጋገሩት የእስራኤል 

አምባሳደርን ሲሆን ሁለቱ ሀገራት በጋራ ሊሰሩ በሚችሉባቸው 

ተግባራት ዙሪያ  በጋራ መክረዋል፡፡ 

ኢትዮጵያ ከእስራኤል በሳይንስና ቴክኖሎጂ፣ በግብርና ፣በትምህርት 

፣በጤና እና በመሳሰሉት ዘርፎች በርካታ እውቀትና ክህሎቶችን መቅሰም 

እንደምትችል የገለፁት ወ/ሮ ሙሉ በአቅም ግንባታ እና የተለያዩ 

ስልጠናዎችን በማዘጋጀት በጥምረት ሊሰሩ እንደሚችሉ ተናግረዋል፡፡ 

የእስራኤል አምባሳደር በበኩላቸው ኢትዮጵያ የተፈጥሮ ገፀ-በረከት ያላት 

ሀገር ናት፡፡ የጎደለ ቢኖር እውቀትና ቴክኖሎጂ ነው፡፡ እስራኤል በዚህ 

ረገድ ኢትዮጵያን ልታግዝ ትችላለች ብለዋል፡፡ 

አያይዘውም ንግድና ኢንቨስትመንትን በማበረታታት፣ የንግድ ለንግድ 

ግንኙነቶች ላይ ጠንክሮ በመስራት እና ኤግዚብሽንና ባዛር እዚህ ሀገር 

ውስጥም ሆነ እስራኤል ውስጥ እንዲካሄድ በማድረግ ሁለቱም ሀገሮች 

ተጠቃሚ የሚሆኑበት መንገድን ማመቻቸት ይገባል ሲሉ ፕሬዚዳንት 

ሙሉ ገልፀዋል፡፡ 

በቀዳማዊ ሀይለስላሴ ዘመነ መንግስት የእስራኤል ፕሬዚዳንት የነበሩት 

ሚስ ጎልዳሜር ኢትዮጵያን ሲጎበኙ የተነሱትን ፎቶ ፕሬዚዳንት ሙሉ 

ለእስራኤል አምባሳደር በስጦታ መልክ አበርክተውላቸዋል፡፡ 

የኢትዮጵያ ጥራጥሬ፣ ቅባት እህሎች እና 

ቅመማቅመም አዘጋጅቶ ላኪዎች ማኅበር ለሁለተኛ 

ጊዜ ዓለም አቀፍ ኮንፈረንስ ሊያዘጋጅ ነው 

የኢትዮጵያ የንግድና ዘርፍ ማኅበራት ምክር ቤት አባል የሆነው ► 

ገጽ-1 

 ጥቅምት 15 ቀን   2005ዓ.ም. 

ከእስራኤል አምባሳደር ጋር 

ከሜክሲኮ አምባሳደር ጋር 

የኢትዮጵያ ጥራጥሬ፣ ቅባት እህሎች እና ቅመማቅመም አዘጋጅቶ ላኪዎች ማኅበር 

‘የግብርና ምርቶች ንግድ፡ ተግዳሮቶችና መልካም ዕድሎች’ በሚል መሪ ቃል 

ሁለተኛውን ዓለም አቀፍ ኮንፈረንስ ሊያዘጋጅ ነው፡፡ 

ከህዳር 18 ቀን 2005ዓ.ም. ጀምሮ ለሁለት ቀናት በሸራተን ሆቴል የሚካሄደው 

ኮንፈረንስ ዓብይ ዓላማው የልምድ ልውውጥ እና የንግድ ግንኙነቶችን በማጎልበት 

የማህበሩን አባላት በዓለም አቀፍ ደረጃ የተወዳዳሪነት አቅማቸውን ከፍ ማድረግ 

እንደሆነ የማህበሩ ሥራ አስኪያጅ አቶ ንጉሴ ስሜ ለምክር ቤቱ በፃፉት ደብዳቤ 

ገልፀዋል፡፡   

የኢትዮጵያ ጥራጥሬ፣ ቅባት እህሎች እና ቅመማቅመም አዘጋጅቶ 

ላኪዎች ማኅበር በ1996ዓ.ም መጨረሻ ላይ በ16 ላኪዎች ተቋቋሞ ዛሬ 

የአባላቱ ቁጥር 110 የደረሰ ሲሆን ሲሆን በኢትዮጵያ የንግድና ዘርፍ 

ማኅበራት ምክር ቤት አባል ከሆኑ 18 ማኅበራት ውስጥ በከፍተኛ 

ፍጥነት እያደጉ ካሉ ማኅበራት አንዱ ነው፡፡  

ሀገሪቱ ወደ ውጭ ከምትልካቸው የጥራጥሬ፣ ቅባት እህሎች እና 

ቅመማቅመም ውጤቶች 75 በመቶ የሚሆነው በማኅበሩ አባላት 

እንደሚሸፈን ከማህበሩ ያገኘነው መረጃ ያሳያል፡፡ 

የምክር ቤቱ አመራሮች ከግብፅ ከፍተኛ የመንግሥት እና 

የግል ዘርፍ ልዑካን ጋር ተወያዩ 

የኢትዮጵያ የንግድ እና ዘርፍ ማኅበራት ምክር ቤት (ኢንዘማም) አመራሮች 

በግብጽ ምክትል የውጭ ጉዳይ ሚኒስቴር ከተመራ ከፍተኛ የመንግስት፤ 

የግሉ ዘርፍ እና መንግስታዊ ያልሆኑ ድርጅቶችን ያካተተ የልዑካን ቡድን 

ጋር የሁለቱ ሃገራት ልማታዊ አጋርነት ይበልጥ ለማጎልበት በሚቻልበት 

ዙሪያ ላይ በትናንትናው ዕለት በምክር ቤቱ የመሰብሰቢያ አዳራሽ ተወያዩ፡► 

የግብፅ ምክትል የውጭ ጉዳይ ሚኒስቴር አምባሳደር ማግድይ አመር 

እንደተናገሩት ግብፅ እና ኢትዮጵያ ዘመናትን ያስቆጠረ ታሪካዊ 

ግንኙነት እንዳላቸው ጠቅሰው በሁለቱም ሃገራት ህዝቦች መካከል 

ያለው ትስስርም ይበልጥ እየጎለበተ መምጣቱን ተናግረዋል፡ ፡ 

በሁለቱም ሃገራት መካከል ያለው የዲፕሎማሲ፤ የፖለቲካ፤ 

የኢኮኖሚ እንዲሁም የንግድ እና የኢንቨስትመንት ግንኙነት እያደገ 

መሆኑን የተናገሩት ምክትል የውጭ ጉዳይ ሚኒስቴሩ በኢትዮጵያ 

እና ግብፅ መካከል ጠንካራ ልማታዊ አጋርነት መፍጠር እና 

ማጠናከር እንደሚገባ ተናግረዋል፡፡  

ዘላቂ ልማት የተለያዩ አካላት ቅንጅትን ይጠይቃል ያሉት ምክትል 

የውጭ ጉዳይ ሚኒስቴሩ በሁለቱም ሃገራት መካከል ያለው 

የመንግስት ለመንግስት ግንኙነት እንዲሁም የንግድ እና 

የኢንቨስትመንት ትስስር ጠንካራ ቢሆንም የሁለቱም ሃገራት 

ልማታዊ አጋርነት ይበልጥ መጠናከር እንዳለበት ገልፀዋል፡፡ 

ምክትል የውጭ ጉዳይ ሚኒስቴሩ አያይዘውም የሁለቱን ሃገራት 

ልማታዊ አጋርነት ይበልጥ ለማጎልበት የግብፅ  

 መንግስታዊ ያልሆኑ ድርጅቶች ኢትዮጵያ ውሰጥ እየተካሄደ ባለው 

የማህበራዊ እና ኢኮኖሚያዊ ልማት በተለይ በትምህርት፤ በጤና እና 

በወጣቶች ዙሪያ ለመሳተፍ ፍላጎቱ እንዳላቸው ገልፀዋል፡፡ 

 የኢትዮጵያና የግብፅ መንግስታዊ ያልሆኑ ድርጅቶች በሁለቱም 

ሃገራት ያለውን ዘርፈ ብዙ ግንኙነት ለማጎልበት ትልቅ ሚና 

መጫወት እንደሚችሉ ጠቅሰው የኢትዮ-ግብፅ የቢዝነስ ካውንስል 

የሁለቱን ሃገራት ልማታዊ አጋርነት ለማጎልበት ይበልጥ መስራት 

እንዳለበትም ምክትል የውጭ ጉዳይ ሚኒስቴሩ አሳስበዋል፡፤  

በኢትዮጵያ የግብፅ አምባሳደር ዶ/ር ሞሃመድ ኢድሪስ በበኩላቸው በግብፅ 

እና ኢትዮጵያ መካከል ያለው ግንኙነት ዘርፈ ብዙ እንደሆነ ገልፀው 

የልዑካን ቡድን ጉብኝት ዋና አላማም በሁለቱም ሃገራት መካከል ጠንካራ 

ልማታዊ አጋርነት መፍጠር እና ማጠናከር ነው ብሏል፡፡ ► 

ልዑካኑ ከተለያዩ የኢትዮጵያ ከፍተኛ የመንግስት አመራር አካላት ጋር 

በሁለቱም ሃገራት መካከል ጠንካራ ግንኙነት መፍጠር በሚቻልበት ሁኔታ 

ዙሪያ ላይ ውጤታማ ውይይት ማካሄዳቸውን ገልፀው ጠንካራ የንግድ እና 

የኢኮኖሚ መስረት የሌለው ግንኙንት ዘላቂ እንደማይሆን ተናገሩት 

አምባሳደሩ በሁለቱም ሃገራት ያለውን የንግድ፤ የኢኮኖሚ እና 

የኢንቨስትመንት ትስስር ይበልጥ ማጠናከር እንደሚገባ ገልፀዋል፡፡  

የኢትዮጵያ የንግድ እና ዘርፍ ማኅበራት ምክር ቤት ፕሬዚዳንት ወ/ሮ ሙሉ ሰሎሞን 

በበኩላቸው በሁለቱ ሀገሮች መካከል ያለው ግንኙነት ከንግድ እና ኢንቨስትመንት 

ባሻገር ባለው የልማት አጋርነት ለማጠናከር የተጀመረው ግንኙነት ይበልጥ 

መጎልበትያለበት በጎ ጅምር መሆኑን ጠቅሰው ኢትዮጵያ ውሰጥ ያለውን ምቹ 

የኢንቨስትመንት ሁኔታ ግብፃውያን ባለሃብቶች ሊጠቀሙበት እንደሚገባ 

ተናግረዋል፡፡  

ፕሬዚዳንቷ በሁለቱም ሃገራት መካከል ያለውን ልማታዊ አጋርነት ለማጠናከር 

ሃገራዊ ምክር ቤቱ የሚጠበቅበትን ሚና ለመወጣት ዝግጁ መሆኑን ለልዑካኑ 

ገልፀውላቸዋል፡፡ የኢትዮጵያ የንግድ እና ዘርፍ ማኅበራት ምክር ቤት ዋና ጸሀፊ አቶ 

ጋሻው ደበበ በበኩላቸው ባለፈው ዓመት በተደረገው 4ኛው የኢትዮ-ቻምበር ዓለም 

አቀፍ የንግድ ትርዒት ከ40 የሚበልጡ የግብፅ ኩባንያዎች መሳተፋቸውን 

አስታውሰው በዚህ ዓመት ህዳር ወር ላይ በሚደረገው 5ኛው የኢትዮ-ቻምበር 

ዓለም አቀፍ የንግድ ትርዒትም ተሳትፏቸው የበለጠ እንደሚሆን ያላቸውን እምነት 

ገልፀዋል፡፡ 

 

 

 

ዜና ፎቶ 

ከግብፅ አምባሳደር ጋር 

ከሜክሲኮ አምባሳደር ጋር 

ከእስራኤል አምባሳደር ጋር 

